
ᑎᑎᕋᖅᑕᐅᓯᒪᓂᖏᑦ ᐊᑐᓕᖁᔭᓕᐊᖑᓚᐅᖅᑐᑦ 

ᖃᓄᐃᖏᑦᓯᐊᕐᓗᓂ ᑮᓇᐅᔭᓕᐅᕋᓱᐊᕐᓂᖅ ᐃᑲᔪᖅᓯᓂᖃᖁᓪᓗᒍ ᐅᑭᐅᖅᑕᖅᑐᕐᒥᒃ 

1. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐊᑐᓕᖅᑎᑦᓯᖁᓪᓗᒋᑦ ᐊᔾᔨᒌᒃᑐᒥᒃ ᑐᑭᓕᐅᕆᓗᑎᒃ ᐅᑭᐅᖅᑕᖅᑐᕐᒧᑦ ᐃᖅᑲᒍᓱᒡᓗᑎᒃ 

ᐱᖁᔭᕐᓂᒃ, ᐊᑐᐊᒐᕐᓂᒃ ᑎᓕᓯᔾᔪᑎᓂᒃ ᐊᒻᒪ ᐱᓕᕆᐊᓐᖑᖅᑎᑕᐅᓯᒪᔪᓂᒃ. 

2. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᓴᓇᖁᓪᓗᒋᑦ ᐅᐸᓗᖓᐃᔭᐅᑎᓂᒃ: 1) ᓴᓐᖏᓂᕐᒥᒃ ᑐᓂᓯᔪᓂᒃ ᐅᑭᐅᖅᑕᖅᑐᕐᒧᑦ 

ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓄᑦ ᑎᒍᓯᖁᓪᓗᒋᑦ ᐱᓕᕆᐊᒃᓴᓂᒃ ᐱᔨᑦᓯᕈᑎᖃᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ 

ᐱᓕᕆᐊᒃᓴᖏᓐᓂᒃ ᐊᒻᒪ ᐱᔨᑦᓯᕈᑎᖏᓐᓂᒃ ᓄᓇᖃᖅᑐᓄᑦ; ᐊᒻᒪᓗ 2) ᑐᓂᓯᓗᓂ ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᐊᒃᓴᖏᓐᓂᒃ 

ᐊᒻᒪᓗ ᐱᔨᑦᓯᕈᑎᖏᓐᓂᒃ ᐊᒃᑐᐊᓂᖃᖅᑐᓂᒃ ᐅᑭᐅᖅᑕᖅᑐᕐᒧᑦ ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᐊᒡᒍᖅᑐᖅᓯᒪᓂᖏᓐᓄᑦ 

ᑐᓂᔭᐅᓗᑎᒃ ᓄᓇᓕᖕᓄᑦ, ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓄᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓄᑦ. 

3. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ: 1) ᑐᓂᓯᓗᑎᒃ ᐅᓄᕐᓂᖅᓴᓂᒃ ᑮᓇᐅᔭᖅᑎᒍᑦ ᐃᑲᔪᖅᓯᔾᔪᑎᓂᒃ ᑐᕌᖓᔪᓂᒃ 

ᐊᑐᓕᖅᑎᑦᓯᓂᕐᒧᑦ ᐃᓗᐃᑦᑑᓈᖅᓯᒪᔪᓂᒃ ᓄᓇᑖᕈᑎᓄᑦ ᐊᖏᖃᑎᓯᒌᒍᑎᓂᒃ, ᐱᖃᓯᐅᑎᓗᒍ ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᐸᕐᓇᐅᑎᓕᐅᕐᓂᕐᒧᑦ ᐊᒻᒪᓗ ᒪᓕᒐᖃᖅᑎᑦᓯᓂᕐᒧᑦ ᒪᓕᒐᕐᓄᑦ ᐊᒃᑐᐊᓂᖃᖅᑐᓂᒃ ᑲᑎᒪᔨᐅᔪᓄᑦ; ᐊᒻᒪ 2) 

ᑐᓴᕋᓱᐊᕐᕕᖃᕐᓗᑎᒃ ᐊᒻᒪᓗ ᐃᑲᔪᖃᑎᖃᕐᓗᑎᒃ ᓄᓇᖃᖅᑳᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂᒃ ᓴᓇᓂᐊᕐᒪᑕ 

ᐊᐅᓚᑦᓯᖃᑎᒌᒍᑕᐅᔪᑦ ᐊᐅᓚᓂᕆᒐᔭᖅᑕᖓᓂᒃ ᐊᒃᑐᐊᓂᖃᖅᑐᓂᒃ ᐅᑭᐅᖅᑕᖅᑑᑉ ᐃᑭᖓᑕ ᐃᒪᖏᓐᓄᑦ. 

4. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᑎᒃᑯᐊᖅᓯᓗᑎᒃ ᒥᓂᔅᑕᒥᒃ ᐅᑭᐅᖅᑕᖅᑐᕐᒥᐅᑕᓕᕆᓂᕐᒧᑦ ᐊᐅᓚᑦᓯᓂᐊᕐᒪᑦ ᓇᖕᒥᓂᖅ 

ᐱᖁᔭᓕᐅᕐᕕᒡᔪᐊᕐᒥ ᑮᓇᐅᔭᓂᒃ ᑐᓂᔭᐅᔪᓂᒃ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᖃᑦᑕᕐᓗᑎᒃ 

ᖃᓄᐃᓕᖓᓕᕐᒪᖔᑕ ᐱᓕᕆᐊᕆᓯᒪᔭᖏᓐᓄᑦ ᐊᕐᕌᒍᑕᒫᓐ ᐅᓂᒃᑳᓕᐊᕆᖃᑦᑕᖅᑕᖏᑦ  ᐱᖁᔭᓕᐅᕐᕕᒡᔪᐊᕐᒧᑦ. 

5. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ, ᐱᓕᕆᖃᑎᖃᕐᓗᑎᒃ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂᒃ, 

ᓴᖅᑭᑦᓯᖁᓪᓗᒋᑦ ᐅᑭᐅᖅᑕᖅᑐᕐᒥ ᐃᒡᓗᕐᔪᐊᕐᒥᒃ ᑮᓇᐅᔭᒃᑯᕕᖕᒥᒃ ᑮᓇᐅᔭᖃᖅᑎᑦᓯᖃᑦᑕᕐᓂᐊᖅᑐᒥᒃ ᓄᑖᓂᒃ 

ᐃᒡᓗᕐᔪᐊᓕᐊᕆᔭᐅᔪᓄᑦ ᐊᒻᒪᓗ ᐱᓕᕆᔭᐅᓗᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᒡᓗᓄᑦ ᓱᕋᑦᑎᕙᓪᓕᐊᔪᓄᑦ ᐊᒻᒪ 

ᐊᑐᖅᑕᐅᓗᑎᒃ ᐅᑭᐅᖅᑕᖅᑐᕐᒥᐅᑦ ᑭᓐᖑᒪᔭᖏᓐᓄᑦ. 

6. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ: 1) ᑎᓕᔭᐅᓗᑎᒃ ᑲᓇᑕᒥ ᖃᐅᔨᓴᖅᑎᑦ ᑲᑎᒪᔨᖏᑦ ᐱᔭᕇᖅᓯᖁᓪᓗᒋᑦ ᐃᒡᓗᕐᔪᐊᑦ 

ᒪᓕᒐᕆᓂᐊᖅᑕᖏᓐᓂᒃ ᑐᕌᖓᔪᓂᒃ ᐅᑭᐅᖅᑕᖅᑑᑉ ᓯᓚᖓᓄᑦ ᓂᒡᓚᓱᖕᓂᖓᓄᑦ ᐊᒻᒪᓗ ᐊᒃᑐᐃᓯᒪᓂᕆᔭᖓᓄᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᑕ; 2) ᐊᑐᓕᖅᑎᑦᓯᓗᑎᒃ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᒥᒃ ᓴᓇᔾᔪᑕᐅᓂᐊᕐᒪᑕ ᐊᒃᑐᖅᑕᐅᓯᒪᔪᓄᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᐃᒡᓗᖁᑎᒋᔭᐅᔪᓄᑦ ᐊᒻᒪᓗ ᓄᑖᓄᑦ ᐃᒡᓗᕐᔪᐊᓕᐊᕆᔭᐅᔪᓄᑦ, ᐱᖃᓯᐅᑎᓪᓗᒋᑦ 

ᐃᒡᓗᓕᕆᓂᖅ; 3) ᐃᕐᖐᓐᓇᖅ ᐱᓕᕆᐊᖃᕐᓗᑎᒃ ᑭᐅᓯᔾᔪᑕᐅᓂᐊᖅᑐᓂᒃ ᐃᒡᓗᑭᒃᓴᕐᓂᕆᔭᖏᓐᓄᑦ ᐅᑭᐅᖅᑕᖅᑐᕐᒥᐅᑦ 

ᑮᓇᐅᔭᖃᖅᑎᑕᐅᓂᖓ ᑲᔪᓯᑎᑕᐅᓗᓂ ᐅᑭᐅᖅᑕᖅᑐᕐᒥ ᐃᒡᓗᖃᖅᑎᑦᓯᓂᖅ; ᐊᒻᒪᓗ 4) ᐅᓂᒃᑳᓕᐅᖃᑦᑕᕐᓗᑎᒃ 

ᐊᒃᑐᐃᓂᕆᔭᖏᓐᓂᒃ ᑮᓇᐅᔭᑦ ᐊᑐᖅᑕᐅᔪᑦ ᐃᒡᓗᖃᖅᑎᑦᓯᓂᕐᒧᑦ ᐊᕐᕌᒍᑕᒫᓐ ᑐᓂᔭᐅᓯᒪᔪᑦ ᓄᓇᖃᖅᑐᓄᑦ, 

ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓄᑦ ᐊᒻᒪᓗ ᐅᑭᐅᖅᑕᖅᑐᕐᒥ ᒐᕙᒪᒋᔭᖏᓐᓄᑦ. 

7. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᓯᖁᓪᓗᒋᑦ ᖃᕆᑕᐅᔭᒃᑯᑦ ᐱᑐᒃᓯᒪᐅᑏᑦ ᓱᑲᓕᕆᐊᕈᑎᖏᓐᓂᒃ 

ᑐᓴᐅᒪᖃᑦᑕᐅᑎᔾᔪᑎᓕᕆᓂᕐᒧᑦ ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐃᓗᑎᒃ ᑮᓇᐅᔭᖃᖅᑎᑕᐅᓗᓂ ᑐᕌᖓᔪᓂᒃ 

ᐃᑲᔪᖅᓯᔾᔪᑕᐅᓂᐊᖅᑐᓂᒃ ᐊᓕᒎᔭᕐᓂᒃ ᐅᐊᔭᓕᖅᓱᐃᓂᕐᒧᑦ ᐱᔨᑦᓯᖅᑕᐅᔾᔪᑎᖃᑦᓯᐊᖏᑦᑐᓄᑦ ᐊᒡᒍᖅᑐᖅᓯᒪᓂᐅᔪᓄᑦ 

ᑲᓇᑕᒥᐅᑦ ᐅᑭᐅᖅᑕᖅᑐᖓᓂ ᑎᑭᓪᓗᒍ ᒫᔾᔨ 2020. 

8. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᓯᕗᒧᐊᒃᑎᑦᓯᓗᑎᒃ ᐅᑭᐅᖅᑕᖅᑐᕐᒥ ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᓄᓇᓕᖏᑦ 

ᐊᑐᖅᑕᐅᖏᓐᓇᕈᓐᓇᖅᑐᓂᒃ ᐊᑦᑕᕐᓇᖏᑦᑐᓂᒃ ᐆᒻᒪᖅᑯᑎᖃᖁᓪᓗᒋᑦ, ᐱᖃᓯᐅᑎᓪᓗᒍ ᐊᑐᒃᑲᓐᓂᕈᓐᓇᖅᑐᓂᒃ 

ᐆᒻᒪᖅᑯᑎᓕᐅᕈᑎᖃᕐᓗᑎᒃ ᐊᑐᓐᖏᖔᖅᑐᓂᒃ ᐅᖅᓱᐊᓗᒃᑐᖅᑐᓂᒃ ᑐᓐᖓᕕᒋᓗᒋᑦ ᓄᓇᓕᖕᓂ ᓄᓇᖃᖅᑐᓄᑦ 

ᓇᓗᓇᐃᖅᑕᐅᓯᒪᔪᑦ ᓯᕗᓪᓕᐅᑎᔭᐅᓯᒪᔪᑦ ᐊᒻᒪᓗ ᐱᕕᒃᓴᓕᐊᖑᓯᒪᔪᑦ. 

9. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᑐᐃᖁᓪᓗᒋᑦ ᓄᓇᖃᖅᑳᖅᓯᒪᔪᓂᒃ ᐊᒻᒪ/ᐅᕝᕙᓗ ᐅᑭᐅᖅᑕᖅᑐᕐᒥᐅᑦ 

ᒐᕙᒪᖏᓐᓂᒃ ᐅᑯᓄᖓ: 1) ᐅᓄᖅᓯᒋᐊᑕᐅᓗᑎᒃ ᑮᓇᐅᔭᖃᖅᑎᑦᓯᔾᔪᑎᐅᔪᑦ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 



ᐃᓚᐃᓐᓇᖏᓐᓄᑦ ᑕᑯᔭᐅᔪᓐᓇᖅᑐᖅ - ᑲᖑᓐᓇᖅᑐᑦ ᓴᖅᑭᑕᐅᓚᐅᖏᓐᓂᓕᒫᖏᓐᓂ ᑲᑎᒪᑎᓪᓗᒋᑦ ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑦ 

ᐅᑭᐅᖅᑕᖅᑐᕐᒥ; 2) ᓯᕗᒧᐊᒃᑎᑦᓯᖁᓪᓗᒋᑦ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ 

ᐊᑐᕐᓗᑎᒃ; ᐊᒻᒪᓗ 3) ᐃᑲᔪᖅᑐᐃᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ ᓴᖅᑭᑦᓯᒐᓱᐊᖅᑎᓪᓗᒋᑦ ᓯᓚᑦᑐᓴᕐᕕᒡᔪᐊᖓᓂᒃ 

ᐅᑭᐅᖅᑕᖅᑐᕐᒥᐅᑦ ᑲᓇᖕᓇᖓᓂ. 

10. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ, ᐱᓕᕆᖃᑎᖃᕐᓗᑎᒃ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ ᐅᑭᐅᖅᑕᖅᑐᕐᒥᐅᑦ 

ᒐᕙᒪᒋᔭᖏᓐᓂᒃ, ᐱᕈᖅᓴᖅᑕᐅᒃᑲᓐᓂᕐᓗᑎᒃ ᐊᒻᒪᓗ ᐃᑲᔪᖅᓯᖅᑕᐅᒃᓗᑎᒃ ᐅᓪᓗᒥ ᐊᑐᖅᑕᐅᔪᑦ ᐅᑭᐅᖅᑕᖅᑐᑉ ᒐᕙᒪᖏᓐᓂ 

ᐃᓕᓐᓂᐊᖅᑎᑦᓯᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑦᓯᓂᕐᒧᑦ ᐅᐸᓗᖓᐃᔭᐅᑎᓕᐅᖁᓪᓗᒋᑦ ᑐᓐᖓᕕᒋᓗᒋᑦ ᐅᑭᐅᖅᑕᖅᑐᕐᒥᐅᑦ 

ᐃᓄᖏᑕ ᓯᕗᓪᓕᐅᑎᓯᒪᔭᖏᑦ ᐊᒻᒪᓗ ᑭᓐᖒᒪᔭᖏᑦ, ᐃᓄᐃᓴᒡᓕᒋᐊᕐᓗᒍ ᑕᑎᖃᖃᑦᑕᕐᓂᕆᔭᖓᑦ ᖃᓪᓗᓈᑦ ᓄᓇᖓᓐᓂ 

ᐃᖅᑲᓇᐃᔭᖅᑎᐅᔪᓂᒃ. 

11. ᐃᖅᑲᓇᐃᔭᖅᑎᑦᓯᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧ ᐱᕙᓪᓕᐊᔪᓕᕆᔨᑦ ᑲᓇᑕᒥ ᐊᒻᒪᓗ ᐃᓱᒪᒐᔪᒃᑑᓪᓗᑎᒃ ᐱᓕᕆᕕᖓᑦ, 

ᑭᒡᓕᓯᓂᐊᖅᑎᑦ ᑭᓱᑐᐃᓐᓇᕐᓂᒃ ᖃᐅᔨᓴᖅᑎᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑲᓇᑕᒥ ᐱᓕᕆᕕᖓᑦ: 1) 

ᐃᕐᖐᓐᓇᖅ ᐊᑐᓕᖅᑎᑦᓯᓗᑎᒃ ᐱᓕᕆᔪᓐᓇᖅᑕᖏᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᑦᓯᓂᕐᒧᑦ ᐱᓕᕆᐊᕆᔭᖏᓐᓂᒃ 

ᐃᓕᓐᓂᐊᕈᑕᐅᓗᑎᒃ ᐊᒻᒪ ᐃᖅᑲᓇᐃᔮᒃᓴᓄᑦ ᐱᓪᓚᕆᖕᓄᑦ ᐅᑭᐅᖅᑕᖅᑐᕐᒧᑦ ᑐᕌᖓᔪᓂᒃ ᐃᓕᓐᓂᐊᖅᑎᑕᐅᓗᑎᒃ; 2) 

ᓄᓇᖃᖅᑳᖅᓯᒪᔪᑦ ᐱᖃᑎᒋᓗᒋᑦ ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᒐᕙᒪᒋᔭᖏᑦ, ᐊᑐᖅᑕᐅᓗᑎᒃ ᑐᓴᒐᒃᓴᑦ ᓄᐊᑕᐅᓯᒪᔪᑦ 

ᑐᕌᖓᑦᓯᐊᕐᓂᖅᓴᐅᓂᐊᕐᒪᑕ ᐱᔭᐅᒐᓱᐊᖅᑐᓄᑦ ᑮᓇᐅᔭᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪ  ᑮᓇᐅᔭᖃᖅᑎᑦᓯᓗᑎᒃ 

ᖁᕝᕙᓯᖕᓂᖅᓴᒃᑯᑦ ᐃᓕᓐᓂᐊᕈᑎᓄᑦ ᐊᒻᒪᓗ ᐱᓕᒻᒪᒃᓴᐅᑎᖏᓐᓄᑦ ᐅᑭᐅᖅᑕᖅᑐᕐᒥᐅᑦ ᐃᓄᖏᑕ ᓯᕗᓪᓕᐅᑎᓯᒪᔭᖏᑦ 

ᐊᑐᖅᑕᐅᓗᑎᒃ ᐊᒻᒪᓗ ᐃᖅᑲᓇᐃᔭᖅᑕᐅᔭᕆᐊᖃᖅᑐᑦ ᐊᖑᒻᒪᑎᔭᐅᓂᐊᕐᒪᑕ ᑭᓐᖒᒪᔭᐅᔪᑦ ᐅᑭᐅᖅᑕᖅᑐᕐᒥᐅᑦ 

ᒪᒃᑯᒃᑐᖏᓐᓄᑦ; ᐊᒻᒪᓗ 3) ᑮᓇᐅᔭᖃᖅᑎᑦᓯᓗᑎᒃ ᖁᕝᕙᓯᖕᓂᖅᓴᒃᑯᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᓲᕐᓗ 

ᓂᐅᕕᐊᒃᓴᖃᕐᓂᕐᒧᑦ, ᐊᒡᒐᖕᒧᑦ ᓴᓇᐅᒐᓂᒃ /ᑭᐱᓐᖑᐃᔭᐅᑎᓄᓪᓗ ᐊᒻᒪᓗ ᐱᐅᖅᓱᐊᕐᓂᖅ ᐊᒡᒍᖅᑐᖅᓯᒪᐅᕐᓗᑎᒃ, ᐅᕝᕙᓘᓐᓃᑦ 

ᐊᓯᖏᑦ ᓯᕗᓪᓕᐅᔾᔭᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᐅᑭᐅᖅᑕᖅᑐᕐᒥᐅᓄᑦ ᐊᑐᖅᑕᐅᓗᑎᒃ. 

ᐊᑐᖅᑕᐅᓂᖏᑦ ᐃᓕᖅᑯᓯᖅ ᐊᖅᑯᑕᐅᕗᖅ ᓴᓐᖏᔪᒥᒃ ᖃᓄᐃᖏᑦᓯᐊᖅᑐᒥᒃ ᓄᓇᓕᖃᖁᓪᓗᒋᑦ 

12. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ, ᐱᖃᑎᒋᓗᒋᑦ ᓄᓇᖃᖅᑳᖅᓯᒪᔪᑦ, ᐅᑭᐅᖅᑕᖅᑐᕐᒥᐅᑦ ᒐᕙᒪᖏᑦ ᐊᒻᒪᓗ ᓄᓇᓕᖕᓂ 

ᒐᕙᒪᒋᔭᖏᑦ, ᐃᕐᖐᓐᓇᖅ ᐱᓕᕆᔭᐅᓕᕐᓗᑎᒃ ᑭᐅᔭᐅᒐᓱᐊᕐᓂᐊᕐᒪᑕ ᐃᓅᓯᕐᒧᑦ ᑐᓗᖅᑕᕈᑕᐅᔪᑦ ᖃᓄᐃᔾᔪᑕᐅᔪᑦ 

ᓄᓇᖃᖅᑳᖅᓯᒪᔪᑦ ᐱᐅᓯᖏᓐᓄᑦ ᐊᒃᑐᐃᓯᒪᔪᑦ, ᐊᓐᓂᕆᔭᖏᓐᓄᑦ ᐊᒻᒪᓗ ᐅᖃᐅᓯᖏᓐᓄᑦ ᐅᑭᐅᖅᑕᖅᑐᕐᒥᐅᑦ ᐊᒻᒪᓗ 

ᐅᑭᐅᖅᑕᖅᑐᕐᒥ ᐊᒡᒍᖅᑐᖅᓯᒪᔭᖏᑦ ᑮᓇᐅᔭᖃᖅᑎᑕᐅᓗᑎᒃ ᓇᓗᓇᐃᖅᑎᖅᓯᒪᔪᓂᒃ, ᑐᕌᒐᒃᓴᖃᕐᓗᑎᒃ ᐊᒻᒪᓗ 

ᐆᒃᑐᕋᖅᑕᐅᔪᓐᓇᕐᓗᑎᒃ ᐊᑐᖅᑕᐅᔪᓂᑦ ᓴᖅᑭᑦᑐᑦ ᐅᓂᒃᑳᓕᐊᕆᔭᐅᖃᑦᑕᕐᓗᑎᒃ ᐊᕐᕌᒍᑕᒫᓐ ᐱᖁᔭᓕᐅᕐᕕᒡᔪᐊᕐᒥ. 

13. ᑲᓇᑕᒥ ᐊᑐᖅᑕᐅᕙᒃᑐᑐᖃᕐᓂᒃ ᐱᓕᕆᕕᖓᑦ ᐅᓄᖅᓯᒋᐊᖅᑎᑦᓯᓚᐅᖅᑐᖅ ᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ 

ᐅᑭᐅᖅᑕᖅᑐᕐᒥ ᓄᓇᖃᖅᑳᖅᓯᒪᔪᑦ ᑐᓴᐅᑎᖏᑎᒍᑦ ᐱᓕᕆᔾᔪᑎᒃᓴᓂᒃ ᐊᒻᒪᓗ ᐅᖓᕙᕆᐊᖅᑕᐅᓪᓗᑎᒃ ᐊᕐᕌᒍᓄᑦ 

ᐊᑕᐅᓯᐅᖏᑦᑐᓄᑦ ᑮᓇᐅᔭᖃᖅᑎᑦᓯᔾᔪᑕᐅᔪᑦ, ᐊᓯᔾᔨᑲᑕᒍᓐᓇᕐᒃᓗᑎᒃ ᑮᓇᐅᔭᓂᒃ ᑐᓂᔭᐅᔪᑦ ᑐᕌᖓᓗᑎᒃ 

ᐅᑭᐅᖅᑕᖅᑐᕐᒥᐅᓄᑦ ᓴᓇᔪᓐᓇᕐᓂᐊᕐᒪᑕ ᓴᖅᑭᓯᓗᑎᒃ ᐃᓗᓕᖃᕐᓗᑎᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ ᓂᕈᐊᕐᓗᑎᒃ 

ᐊᑐᕈᒪᔭᖏᓐᓂᒃ ᐅᖃᐅᓯᕐᒥᒃ. 

14. ᑲᓇᑕᐅᑉ ᒐᕙᒪᒃᑯᖏᑦ, ᐱᓕᕆᖃᑎᖃᕐᓗᑎᒃ ᖃᓂᒋᓗᒋᑦ ᓄᓇᓕᖕᓂᒃ, ᓄᓇᖃᖅᑳᖅᓯᒪᔪᓂᒃ ᐊᒻᒪᓗ ᐅᑭᐅᖅᑕᖅᑐᕐᒥᐅᒃ 

ᒐᕙᒪᖏᓐᓂᒃ, ᐃᑲᔪᖅᑐᐃᓗᑎᒃ ᓴᓇᔭᐅᑎᓪᓗᒍ ᐊᕐᕌᒍᓄᑦ ᐊᑕᐅᓯᖏᑦᑐᓄᑦ ᐊᑐᖅᑕᐅᔪᓐᓇᕐᓂᐊᕐᒪᑕ ᓄᓇᓕᖕᓂ 

ᐱᓐᖑᐊᕐᕕᐅᔪᑦ ᐱᓕᒻᒪᒃᓴᕐᕕᐅᓗᑎᒃ ᐊᒡᒐᖕᒧᑦ ᓴᓇᐅᒐᓄᑦ/ᑭᐱᓐᖑᐃᔭᐅᑎᓄᑦ, ᐃᓕᖅᑯᓯᓕᕆᓂᕐᒧᑦ ᐊᒻᒪᓗ 

ᐅᖃᐅᓯᓕᕆᓂᕐᒧᑦ. 

15.  ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᑲᓇᑕᒥ ᑲᑎᒪᔨᖏᑦ ᐊᒡᒐᖕᒧᑦ ᓴᓇᐅᒐᓄᑦ/ᑭᐱᓐᖑᐃᔭᐅᑎᓄᑦ 

ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ ᐅᑭᐅᖅᑕᖅᑐᕐᒥ ᐊᒡᒐᖕᒧᑦ ᓴᓇᔨᐅᔪᑦ/ᑭᐱᓐᖑᐃᔭᐅᑎᓂᒃ ᑲᒪᔨᑦ 

ᑎᒥᖁᑎᖏᓐᓂᒃ, ᐊᑐᐃᓐᓇᕈᐃᓂᐊᕐᒪᑕ ᓄᓇᓕᖕᓂ ᐃᑲᔪᖅᓯᕕᐅᔪᓐᓇᖅᑐᒥᒃ ᐅᑭᐅᖅᑕᖅᑐᕐᒥ ᓴᓇᐅᒐᖅᑎᓄᑦ, ᐱᖃᓯᐅᑎᓗᒍ 

ᓇᓗᓇᐃᖅᑕᐅᓯᒪᔪᓄᑦ ᐃᑲᔪᖅᑐᐃᓗᑎᒃ ᓴᖅᑭᑉᐸᓪᓕᐊᔪᓄᑦ ᓴᓇᐅᒐᖅᑎᓄᑦ/ᑭᐱᓐᖑᐃᔭᐃᔨᐅᔪᓄᑦ ᐊᑐᖅᑕᐅᔪᓐᓇᕐᓂᐊᕐᒪᑕ 

ᐊᔪᕈᓐᓃᖅᓴᕈᑕᐅᓗᑎᒃ ᑐᒃᓯᕋᖅᑕᐅᔪᓐᓇᕐᓗᑎᒃ ᑮᓇᐅᔭᑦ ᐃᑲᔪᕈᑎᒃᓴᑦ ᐊᒻᒪᓗ ᑕᑯᒃᓴᐅᑎᑦᓯᔾᔪᑕᐅᓂᐊᕐᒪᑕ 

ᓴᓇᓯᒪᔭᖏᓐᓂᒃ. 

ᑭᓱᑐᐃᓐᓇᕐᓂᒃ ᖃᐅᔨᓴᐃᓂᖅ ᑭᒡᓕᓯᓂᐊᕐᓂᖅ, ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕆᔭᖏᑦ ᐊᒻᒪᓗ ᐊᕙᑎᒥᒃ ᐱᐅᖅᓱᐊᕐᓂᖅ 



ᐃᓚᐃᓐᓇᖏᓐᓄᑦ ᑕᑯᔭᐅᔪᓐᓇᖅᑐᖅ - ᑲᖑᓐᓇᖅᑐᑦ ᓴᖅᑭᑕᐅᓚᐅᖏᓐᓂᓕᒫᖏᓐᓂ ᑲᑎᒪᑎᓪᓗᒋᑦ ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑦ 

16.  ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᖃᕐᓗᑎᒃ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂᒃ, ᐅᑭᐅᖅᑕᖅᑐᑉ 

ᓄᓇᖃᖅᑳᖅᓯᒪᔪᑦ ᐊᐅᓚᑦᓯᔨᐅᔪᑦ ᑎᒥᖁᑎᖏᓐᓂᒃ, ᐃᓕᓐᓂᐊᕐᕕᒡᔪᐊᓂᒃ ᓯᓚᑦᑐᓴᕐᕕᖕᓂᒃ ᐊᒻᒪᓗ ᐱᓕᕆᕕᐅᔪᓂᒃ 

ᐱᕈᖅᓴᐃᖁᓪᓗᒋᑦ ᑭᒡᓕᓯᓂᐊᕐᓂᕐᒧᑦ ᐃᖅᑲᓇᐃᔭᖅᑎᓂᒃ ᐅᑭᐅᖅᑕᖅᑐᑉ ᐱᓕᕆᕕᖏᓐᓂ ᐊᒻᒪᓗ ᐃᓄᖁᑎᖏᑦ 

ᑲᒪᒋᔭᖃᓕᕐᓗᑎᒃ ᐋᖅᑭᒡᓱᐃᓂᕐᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓱᖏᐅᓴᔾᔪᑎᒃᓴᓂᒃ. 

17. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᓴᓇᓗᑎᒃ ᐊᐅᓚᓂᐅᔪᓂᒃ ᐊᑐᖅᑕᐅᓂᐊᖅᑐᓂᒃ ᐅᑭᐅᖅᑕᖅᑐᑉ ᐃᓄᖏᓐᓂᒃ 

ᑭᒡᒐᖅᑐᐃᓂᐊᖅᑐᓂᒃ ᑎᒥᖁᑎᒋᔭᖏᑕ ᓂᓪᓕᐅᑎᒋᔭᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ ᖃᐅᔨᓴᕈᑎᓄᑦ ᒪᓕᒐᖃᖅᑎᑦᓯᓂᕐᒧᑦ 

ᑎᒥᖁᑎᖏᓐᓄᑦ, ᐊᒻᒪᓗ ᐱᓕᕆᖃᑎᖃᕐᓗᑎᒃ ᐅᑭᐅᖅᑕᖅᑐᕐᒥᐅᑦ ᓄᓇᖃᖅᑳᖅᓯᒪᔪᑦ ᐊᐅᓚᑦᓯᔨᐅᔪᑦ ᑎᒥᖁᑎᖏᓐᓂᒃ ᐊᒻᒪᓗ 

ᓄᓇᓕᐅᔪᓂᒃ ᐋᖅᑭᒡᓱᐃᑎᓪᓗᒋᑦ ᖃᐅᔨᓴᒐᒃᓴᓄᑦ ᓯᕗᓪᓕᐅᑎᔭᐅᓯᒪᔪᓂᒃ ᐊᒃᑐᐊᓂᖃᕐᓂᖓ ᐱᓪᓗᒍ 

ᑮᓇᐅᔭᖃᖅᑎᑕᐅᓂᖏᑕ ᒪᓕᒐᖏᓐᓄᑦ. 

18.  ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ, ᐱᖃᑎᒋᓗᒋᑦ ᓄᓇᖃᖅᑳᖅᓯᒪᔪᑦ ᒐᕙᒪᖏᑕ ᑎᒥᖁᑎᖏᑦ ᐊᒻᒪᓗ ᑎᒥᐅᔪᑦ ᓴᓇᓗᑎᒃ 

ᒐᕙᒪᒃᑯᓐᓄᓕᒫᖅ ᑐᕌᖓᔪᒥᒃ ᐊᑐᐊᒐᕐᒥᒃ ᑎᓕᓯᔪᒥᒃ ᖃᓄᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕆᔭᖓ ᐊᒻᒪᓗ ᑭᓱᑐᐃᓐᓇᕐᓂᒃ 

ᖃᐅᔨᒪᓂᕆᔭᖓ ᐊᑐᖅᑕᐅᒍᓂ ᐊᑲᐅᓂᖅᓴᐅᒐᔭᕐᓂᖓᓂᒃ ᐱᖃᓯᐅᔾᔨᓂᐊᕈᑎᒃ ᐃᓗᐃᑦᑑᓈᖅᓯᒪᔪᒃᑯᑦ ᐱᐅᓯᐅᔪᒥᒃ, 

ᐱᖃᓯᐅᑎᓪᓗᒍ ᐃᓕᓴᖅᓯᓂᕐᒥᒃ ᐃᓱᒪᒋᖅᑳᓚᐅᖅᑕᖏᓐᓂᒃ ᓇᖕᒥᓂᖃᕐᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕐᒥᒃ 

ᑎᒍᒥᐊᖅᑎᐅᔪᑦ. 

19. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ: 1) ᐃᑲᔪᖅᑐᐃᓗᑎᒃ ᓄᓇᓕᖕᓂ ᐊᐅᓚᑕᐅᔪᓂᒃ ᐊᕙᑎᒧᑦ 

ᐱᐅᖅᓱᐊᕈᑕᐅᒐᓱᐊᖅᑐᓂᒃ; 2) ᐃᓕᓴᖅᓯᓗᑎᒃ ᑐᖅᑲᖅᑕᐅᕐᕕᐅᓪᓗᑎᒃ ᐱᓕᕆᖃᑕᐅᓂᖏᓐᓂᒃ ᐊᐅᓚᑦᓯᔨᐅᖃᑕᐅᔪᑦ 

ᑎᒥᐅᔪᑦ ᐅᑭᐅᖅᑕᖅᑐᕐᒥ ᓴᓇᓕᕌᖓᑕ ᐊᕙᑎᒥᒃ ᐱᐅᖅᓱᐊᕐᓂᕐᒧᑦ ᐱᒋᐊᕈᑎᒃᓴᐅᔪᓂᒃ; ᐊᒻᒪᓗ 3) ᓯᕗᒧᐊᒃᑎᑦᓯᓗᑎᒃ 

ᐱᓕᕆᖃᑎᒌᖕᓂᕐᒧᑦ ᒪᓕᒐᐅᓂᐊᖅᑐᒥᒃ ᐊᕙᑎᐅᑉ ᒥᒃᓵᓄᑦ ᐃᓱᒪᓕᐅᕆᐊᖃᖅᑎᓪᓗᒋᑦ. 

20.  ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᖅᓯᓗᑎᒃ ᐄᓅᓯᕐᒧᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ 

ᐊᔾᔨᒌᒥᒃ ᐱᕕᒃᓴᖃᕆᐊᖃᕐᓂᖏᑦ ᐅᑭᐅᖅᑕᖅᑐᕐᒥ ᐊᕙᑎᖓᓗ ᐱᐅᖅᓱᐊᖅᑕᐅᓗᓂ ᐊᒻᒪᓗ ᑮᓇᐅᔭᖃᖅᑎᑕᐅᓗᓂ 

ᓴᓇᔭᐅᓂᕆᔭᖏᑦ ᐱᖁᑎᕐᔪᐊᑦ ᐊᒻᒪ ᓄᓇᖃᖅᑳᖅᓯᒪᔪᑦ ᐊᕙᑎᒧᑦ ᐸᖅᑭᒡᓯᔾᔪᑎᒃᓴᖏᓐᓄᑦ ᐱᒋᐊᕈᑎᒃᓴᖏᓐᓄᑦ 

ᐃᑲᔪᖅᑐᐃᔪᓂᒃ ᐱᐅᖅᓱᐊᕐᓂᕐᒥᒃ. 

ᐅᑭᐅᖅᑕᖅᑐᖅ ᑕᑯᓐᓇᕐᓗᒍ ᓄᓇᕐᔪᐊᓕᒫᒃᑯᑦ 

21. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐱᕚᓪᓕᖅᑎᑕᐅᓗᓂ ᐃᑲᔪᖅᑐᐃᔾᔪᑎᑦ ᓯᓚᑦᑐᓴᕐᕕᒡᔪᐊᖓᓄᑦ ᐅᑭᐅᖅᑕᖅᑑᑉ 

ᐊᑐᖅᑕᐅᔪᓐᓇᕐᓗᓂ ᐅᑭᐅᖅᑕᖅᑐᕐᒥᐅᓄᑦ ᒪᒃᑯᒃᑐᖏᓐᓄᑦ ᓄᓇᕐᔪᐊᕐᒥ ᐃᓕᓐᓂᐊᕈᓐᓇᕐᓂᕐᒧᑦ ᐱᕕᒃᓴᖃᖁᓪᓗᒋᑦ ᐊᒻᒪᓗ 

ᐃᑲᔪᖅᑐᐃᔪᓐᓇᖅᓯᓗᑎᒃ ᐅᓄᖅᓯᒋᐊᖅᑕᐅᓂᖏᓐᓄᑦ ᐱᓕᕆᔭᐅᔪᑦ ᑲᓇᑕᐅᑉ ᐃᓗᐊᓂ ᐊᒻᒪᓗ ᓄᓇᕐᔪᐊᑉ 

ᐅᑭᐅᖅᑕᖅᑐᖓᓂ. 

22. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐅᓄᖅᓯᒋᐊᖅᓯᓗᑎᒃ ᐃᑲᔪᖅᑐᐃᔾᔪᑕᐅᔪᓂᒃ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ 

ᖃᐅᔨᓴᐃᓂᕐᒧᑦ ᑭᓱᑐᐃᓐᓇᕐᓂᒃ ᑭᒡᓕᓯᓂᐊᕐᓂᒃᑯᑦ ᐃᑲᔪᖃᑎᒌᒡᓗᑎᒃ, ᐊᑕᐅᑦᓯᒃᑯᑦ ᑭᒡᓕᓯᓂᐊᖅᑎᑦ ᖃᐅᔨᓴᖅᑎᑦ 

ᐱᓕᕆᔭᖏᑦ ᐱᓕᕆᔭᐅᓗᑎᒃ ᑲᓇᑕᒥᐅᑦ ᐅᑭᐅᖅᑕᖅᑐᖓᑕ ᐃᓗᐊᓂ ᑐᓐᖓᕕᖃᕐᓗᑎᒃ ᖃᐅᔨᒪᔭᐅᔭᕆᐊᖃᖅᑐᓄᑦ 

ᓄᓇᖃᖅᑐᓄᑦ ᐅᑭᐅᖅᑕᖅᑐᕐᒥᐅᑦ ᓄᓇᓕᖏᓐᓂ. 

23. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᓯᕗᒧᐊᒃᑎᑦᓯᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ ᓇᖕᒥᓂᖃᕐᓂᖏᓐᓂᒃ ᐊᒻᒪᓗ 

ᐊᑦᑕᓇᔾᔭᐃᖅᑕᐅᓯᒪᓂᕆᔭᖓᓂᒃ ᐊᒻᒪᓗ ᓂᓪᓕᐅᑎᖃᕐᓗᑎᒃ ᐱᔪᓐᓇᐅᑎᖃᕐᓂᖏᓐᓂᒃ ᐅᑭᐅᖅᑕᖅᑐᕐᒧᑦ. 

24.  ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ, ᐃᕐᖐᓐᓇᖅ ᐱᓕᕆᔭᐅᓗᓂ, ᓴᖅᑭᑦᑎᓗᑎᒃ ᐆᒻᒪᕆᒃᑐᒥᒃ ᒪᓕᒐᐅᓂᐊᖅᑐᒥᒃ 

ᐊᑐᖅᑕᐅᓂᐊᕐᒪᑦ ᒪᓕᒐᖃᖅᑎᑦᓯᔾᔪᑕᐅᓗᓂ ᐱᓕᕆᔭᐅᔪᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᒪᖏᓐᓂ, ᐱᖃᓯᐅᑎᓗᒍ 

ᐅᒥᐊᕐᔪᐊᑦ ᐊᖅᑯᑎᖏᑦ, ᐊᒻᒪ ᓇᓪᓕᐅᒃᑯᒫᓕᖃᕆᐊᖃᕐᓂᖅ ᐊᑭᓕᖅᓯᓗᑎᒡᓗ ᒪᓕᒐᖏᓐᓂᒃ. ᑕᐃᒪᐃᑦᑐᑦ ᒪᓕᒐᐃᑦ 

ᐊᐅᓚᑦᓯᔾᔪᑎᐅᔪᑦ ᐱᖃᓯᐅᔾᔨᓯᒪᔭᕆᐊᖃᖅᑐᑦ ᐃᓚᐅᔭᕆᐊᖃᕐᓂᕐᒥᒃ ᐊᒻᒪ ᐱᓕᕆᖃᑕᐅᓗᑎᒃ ᐅᑭᐅᖅᑕᖅᑐᕐᒥᐅᑦ 

ᓄᓇᖃᖅᑳᖅᓯᒪᔪᑦ ᐊᐅᓚᑦᓯᔨᐅᔪᑦ ᑎᒥᖁᑎᒋᔭᖏᓐᓂᒃ ᐊᒻᒪᓗ ᓄᓇᓕᐅᔪᓂᒃ ᐃᓚᐅᑎᑦᓯᓗᑎᒃ. 



ᐃᓚᐃᓐᓇᖏᓐᓄᑦ ᑕᑯᔭᐅᔪᓐᓇᖅᑐᖅ - ᑲᖑᓐᓇᖅᑐᑦ ᓴᖅᑭᑕᐅᓚᐅᖏᓐᓂᓕᒫᖏᓐᓂ ᑲᑎᒪᑎᓪᓗᒋᑦ ᐱᖁᔭᒃᓴᓂᒃ ᕿᒥᕐᕈᔨᑦ ᑲᑎᒪᔨᖏᑦ 

25. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐱᕚᓪᓕᖅᑎᑦᓯᓗᑎᒃ ᐃᒪᒃᑯᑦ ᐊᒻᒪ ᖃᖓᑕᓲᒃᑯᑦ ᖃᐅᔨᓴᐃᖃᑦᑕᕐᓂᖅ ᑲᓇᑕᒥᐅᑦ 

ᐅᑭᐅᖅᑕᖅᑐᖓᓂᒃ, ᐱᖃᓯᐅᑎᓗᒍ ᐱᐅᓯᒋᐊᖅᑕᐅᓗᑎᒃ ᓯᑯᓯᐅᖅᑎᐅᔪᑦ ᐊᑐᖅᑕᐅᔪᓐᓇᕐᓂᕆᔭᖏᑦ ᑲᓇᑕᒥ 

ᓯᑯᓯᐅᖅᑎᒃᑯᓐᓄᑦ, ᐊᒻᒪᓗ ᑐᓂᔭᐅᓗᑎᒃ ᑲᓇᑕᒥ ᐅᓇᓕᒃᓴᓐᖑᐊᖑᔪᑦ ᑕᕆᐅᕐᒥ ᐃᒫᓂ ᐱᓕᕆᔾᔪᑎᒃᓴᖏᓐᓂᒃ. 

26.  ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦᑐᒃᓯᕋᐅᑎᓕᐅᖅᑐᑦ ᓴᖅᑭᑦᓯᖁᓪᓗᒋᑦ ᐅᑭᐅᖅᑕᖅᑐᓕᒫᒧᑦ ᐊᑐᖅᑕᐅᓂᐊᖅᑐᒥᒃ 

ᑮᓇᐅᔭᒃᑯᕕᖕᒥᒃ ᐅᑭᐅᖅᑕᖅᑐᕐᒧᑦ ᑲᑎᒪᔨᕐᔪᐊᖏᑎᒍᑦ ᐊᒻᒪᓗ ᓯᕗᒧᐊᒃᑎᑦᓯᓗᑎᒃ ᐱᐅᓯᒋᐊᖅᑎᑦᓯᓂᕐᒥᒃ 

ᑮᓇᐅᔭᖃᖅᑎᑕᐅᓂᖏᓐᓄᑦ ᖃᓄᐃᓐᓂᕆᔭᖓ ᐊᒻᒪᓗ ᑮᓇᐅᔭᑦ ᐃᖏᕐᕋᓂᕆᔭᖏᑦ ᓂᐅᕐᕈᑕᐅᔪᑦ ᓄᓇᕐᔪᐊᑉ 

ᐅᑭᐅᖅᑕᖅᑐᕆᔭᖓᓂ. 

27. ᐃᒪᐃᖁᓪᓗᒋᑦ, ᓯᕗᒧᐊᒃᑎᑦᓯᓗᑎᒃ ᐊᒡᒍᖅᑐᖅᓯᒪᓂᕐᒥ ᓱᕐᕌᖏᓪᓗᑎᒃ ᐊᒻᒪ ᑐᑭᒧᐊᒃᑎᑕᐅᑦᓯᐊᕐᓗᑎᒃ ᑐᓴᒐᒃᓴᑦ 

ᑐᓂᔭᐅᕙᓪᓕᐊᓂᕆᔭᖏᑦ, ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᓯᓗᑎᒃ ᑲᑎᒪᔨᐅᔪᓂᒃ ᑐᕌᖓᔪᓂᒃ ᐅᑭᐅᖅᑕᖅᑑᑉ 

ᐊᑦᑕᓇᔾᔭᐃᖅᑕᐅᓯᒪᔭᕆᐊᖃᕐᓂᖓᓄᑦ ᐱᔾᔪᑕᐅᔪᓂᒃ ᑲᒪᒋᔭᖃᕐᓗᑎᒃ ᐃᓚᐅᑎᑦᓯᓗᑎᒃ ᐃᓘᓐᓇᖏᓐᓂᒃ ᓄᓇᕐᔪᐊᑉ 

ᐅᑭᐅᖅᑕᖅᑐᖓᓂ ᒐᕙᒪᒋᔭᖏᓐᓂᒃ. 

28. ᐃᒪᐃᖁᓪᓗᒋᑦ, ᓴᓐᖓᒃᑎᒋᐊᕐᓗᒍ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ ᐃᑲᔪᖃᑎᒌᖕᓂᐅᔪᖅ, ᑲᓇᑕᐅᑉ ᒐᕙᒪᒃᑯᖏᑦ 

ᐅᓄᖅᓯᒋᐊᖅᑎᑦᓯᓗᑎᒃ ᐃᓚᐅᓂᕆᔭᖏᓐᓂᒃ ᐅᑭᐅᖅᑕᖅᑐᑉ ᑲᑎᒪᔨᕐᔪᐊᖏᓐᓂ ᐊᒻᒪᓗ ᐊᖏᓕᒋᐊᖅᑕᐅᓗᑎᒃ 

ᑮᓇᐅᔭᖅᑐᕈᑎᒃᓴᖏᑦ ᓄᓇᖃᖅᑳᖅᓯᒪᔪᑦ ᐃᓚᐅᖏᓐᓇᓕᖁᓪᓗᒋᑦ ᑲᑎᒪᔨᕐᔪᐊᓂ. 

29. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐅᓄᖅᓯᒋᐊᖅᓯᓗᑎᒃ ᐅᑭᐅᖅᑕᖅᑐᕐᒥᐅᑦ ᓄᓇᖃᖅᑳᖅᓯᒪᔪᖏᓐᓄᑦ ᑭᒡᒐᖅᑐᐃᔨᐅᔪᓂᒃ 

ᓄᓇᕐᔪᐊᕐᒥ ᑲᑎᒪᕐᔪᐊᖅᑎᓪᓗᒋᑦ ᐊᒻᒪᓗ ᐊᖏᖃᑎᒌᒐᓱᐊᖅᑎᓪᓗᒋᑦ ᐊᒃᑐᐊᓂᖃᖅᑐᓂᒃ ᐅᑭᐅᖅᑕᖅᑐᕐᒥᒃ ᐱᔾᔪᑎᖃᕐᓗᑎᒃ, 

ᐱᖃᓯᐅᑎᓪᓗᒍ ᓄᓇᕐᔪᐊᕐᒥ ᑲᑎᒪᔨᕐᔪᐊᑦ ᐊᖏᖃᑎᒌᒍᑎᖏᑦ ᐱᖁᔭᕐᔪᐊᖏᓐᓄᑦ ᑕᕆᐅᑉ ᐃᒪᐅᑉ ᐊᐅᓚᑕᐅᓂᖓᓄᑦ. 

30. ᐃᒪᐃᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᑭᐅᓯᓗᑎᒃ ᑐᐊᕕᕐᓇᖅᑐᒃᑯᑦ ᑭᓐᖒᒪᔭᐅᔪᒧᑦ ᐱᐅᓯᒋᐊᖅᑕᐅᖁᓪᓗᒍ ᐸᖅᓴᐃᔨᑦ 

ᕿᓂᖅᑎᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᓴᐳᒻᒥᒡᓯᔭᕆᐊᖃᓕᖅᑎᓪᓗᒋᑦ ᐅᑭᐅᖅᑕᖅᑐᕐᒥᒃ, ᐊᒻᒪ ᓯᕗᒧᐊᒃᑎᑦᓯᓗᑎᒃ 

ᐅᑭᐅᖅᑕᖅᑐᕐᒥᐅᑦ ᓄᓇᖃᖅᑳᖅᓯᒪᔪᑦ ᓄᓇᓕᖁᑎᖏᑦ ᐃᓚᐅᓗᑎᒃ ᒥᐊᓂᖅᓯᑎᓪᓗᒋᑦ ᑖᔅᓱᒥᖓ ᐱᖁᑎᕐᔪᐊᕐᒥᒃ. 

